
U okviru projekta ProBio BiH – „Promovisanje lokalne bioraznolikosti kroz inovativne akcije na 
prirodnoj osnovi u poljoprivredno-prehrambenom sektoru BiH“, koji financira Ministarstvo vanjskih 
poslova i međunarodne suradnje Italije (MAECI), a implementira Italijanska agencija za razvojnu 
suradnju (AICS) putem organizacije CIHEAM Bari, u suradnji sa institucijama iz Bosne i Hercegovine, 
Razvojna agencija Žepče objavljuje: 
 

JAVNI POZIV 
za odabir korisnika podrške za unapređenje proizvodnje i prerade autohtonih i tradicionalnih 

poljoprivredno-prehrambenih proizvoda u općini Žepče 
 
Glavni cilj projekta ProBio BiH je pružanje podrške u provođenju politika ruralnog razvoja u skladu sa 
pravnom stečevinom Evropske unije, zaštita bioraznolikosti i razvoj lokalnih zajednica u ruralnim 
područjima Bosne i Hercegovine. Projektne aktivnosti uključuju identifikaciju i podršku uzgoju starih i 
lokalnih sorti u projektnim područjima, kao i zaštitu tradicionalnih poljoprivrednih i prehrambenih 
proizvoda. U skladu sa navedenim ciljevima, ovaj Javni poziv ima za cilj podržati poljoprivredne 
proizvođače u očuvanju i razvoju autohtonih i tradicionalnih proizvoda, starih i lokalnih sorti, te 
unapređenju proizvodnje i prerade kroz nabavku odgovarajuće opreme, mašina i sadnog materijala. 
 
I. PREDMET JAVNOG POZIVA 
Predmet Javnog poziva je odabir 7 korisnika kojima će biti dodijeljena podrška za unapređenje 
proizvodnje i/ili prerade autohtonih i tradicionalnih poljoprivredno-prehrambenih proizvoda. 
 
Podrška je namijenjena ulaganjima koja doprinose: 

 očuvanju lokalne bioraznolikosti; 

 očuvanju i uzgoju starih i lokalnih sorti; 

 očuvanju tradicionalnih poljoprivrednih i prehrambenih proizvoda; 

 unapređenju kvaliteta i obima proizvodnje; 

 unapređenju prerade i dodane vrijednosti proizvoda; 

 očuvanju tradicionalnih načina proizvodnje i prerade; 

 povećanju konkurentnosti lokalnih proizvođača; 

 razvoju održivih poljoprivrednih aktivnosti u ruralnim područjima. 
 
II. TKO SE MOŽE PRIJAVITI 
Na Javni poziv mogu se prijaviti poljoprivredni proizvođači koji ispunjavaju sljedeće uvjete: 

 imaju prebivalište ili obavljaju poljoprivrednu djelatnost na području općine Žepče; 

 imaju prijavljeno poljoprivredno gazdinstvo u Registru poljoprivrednih gazdinstava (RPG); 

 imaju odgovarajuću registraciju za obavljanje proizvodnje i/ili prerade  

 bave se proizvodnjom i/ili preradom autohtonih, tradicionalnih ili lokalnih poljoprivrednih 
proizvoda; 

 mogu dokazati postojanje proizvodnje i/ili prerade proizvoda za koji se traži podrška (prilikom 
terenske posjete); 

 imaju realnu potrebu za ulaganjem koje je predmet prijave; 

 dostave potpunu prijavu i propisanu dokumentaciju. 

Prijavljen RPG je obavezan uvjet za sudjelovanje na Javnom pozivu. 
 
Prednost pri ocjenjivanju prijava imaju registrirani proizvođači, odnosno proizvođači koji, pored 
prijavljenog RPG-a, imaju odgovarajuću registraciju za obavljanje proizvodnje i/ili prerade, kada je 
takva registracija propisana važećim propisima. 
 
III. AUTOHTONI, TRADICIONALNI I LOKALNI PROIZVODI 
 
U okviru ovog Javnog poziva podrška se može dodijeliti proizvođačima koji se bave proizvodnjom 
i/ili preradom proizvoda koji imaju lokalni, tradicionalni ili autohtoni karakter. 
 
Posebno se podržavaju aktivnosti povezane sa: 
 

 starim i lokalnim sortama voća, povrća i drugih poljoprivrednih kultura; 

 lokalnim i tradicionalnim biljnim vrstama; 

 tradicionalnim načinima uzgoja; 

 tradicionalnim prehrambenim proizvodima; 

 proizvodima karakterističnim za određeno područje; 

 tradicionalnim recepturama i metodama prerade; 

 drugim proizvodima koji doprinose očuvanju lokalne poljoprivredne i prehrambene 
bioraznolikosti. 
 

Podnosilac u prijavnom obrascu treba opisati na koji način proizvod koji prijavljuje doprinosi očuvanju 
lokalne bioraznolikosti i/ili predstavlja tradicionalni ili autohtoni proizvod. 
 
IV. PRIHVATLJIVE AKTIVNOSTI 
 
Podnosioci mogu aplicirati za podršku za sljedeće aktivnosti: 
1. Unapređenje proizvodnje 

 nabavka poljoprivrednih mašina; 

 nabavka opreme za proizvodnju; 

 nabavka opreme za uzgoj i održavanje starih i lokalnih sorti; 

 nabavka sadnog materijala; 

 nabavka druge opreme neposredno povezane sa proizvodnjom. 
 

2. Unapređenje prerade, kvaliteta i tržišnog plasmana proizvoda 

 nabavka opreme za preradu; 

 nabavka opreme za pakovanje; 

 nabavka opreme za skladištenje; 

 nabavka opreme za poboljšanje kvaliteta proizvoda; 

 unapređenje postojećih kapaciteta za preradu; 

 nabavka druge opreme neposredno povezane sa preradom autohtonih i tradicionalnih 
proizvoda. 

 izrada i grafički dizajn etiketa, ambalaže i deklaracija za proizvode; 

 provođenje laboratorijskih i kemijskih analiza proizvoda radi utvrđivanja kvaliteta i  
zdravstvene ispravnosti; 

 izrada i dodjela barkodova (EAN kodova) za proizvode; 

 aktivnosti vezane za standardizaciju, označavanje i unapređenje prezentacije proizvoda; 

 izrada promotivnih materijala i drugih sadržaja za promociju autohtonih i tradicionalnih 
proizvoda; 

 
Planirana nabavka mora biti direktno povezana sa proizvodnjom i/ili preradom proizvoda koji je 
predmet prijave. 
 
V. VISINA PODRŠKE 
 
Maksimalan iznos podrške po korisniku iznosi 2.500,00 KM. Korisnik može aplicirati za jednu ili više 
prihvatljivih aktivnosti, do maksimalnog iznosa podrške. 
 
VI. OBAVEZNA DOKUMENTACIJA 
Podnosilac je uz prijavni obrazac obavezan dostaviti: 

 Prijavni obrazac (Prilog javnog poziva) 

 potvrdu CIPS-a (orginal ili ovjerena kopija) 

 kopiju potvrde ili drugog dokumenta o upisu poljoprivrednog gazdinstva u RPG; 

 kopiju dokaza o registraciji proizvođača/prerađivača, ukoliko je primjenjivo; 

 predračun ili ponudu za nabavku za koju se traži podrška (orginal ili ovjerena kopija); 

 izjavu podnosioca o točnosti dostavljenih podataka i prihvaćanju uvjeta Javnog poziva; 

 izjava o zaštiti i obradi ličnih podataka 
 
Predračun ili ponuda mora sadržavati najmanje naziv dobavljača, datum izdavanja, opis predmeta 
nabavke, količinu i cijenu. 
 
VII. KRITERIJI ZA ODABIR I BODOVANJE 
Prijave će se ocjenjivati na osnovu unaprijed utvrđenih kriterija: 
Predloženi kriteriji za bodovanje su: 

Kriterij Maksimalan broj bodova 
Registriran proizvođač 10 
Karakter proizvoda – autohtoni/tradicionalni/lokalni proizvod 20 
Doprinos očuvanju stare/lokalne sorte i bioraznolikosti 20 
Iskustvo u proizvodnji i/ili preradi 10 
Opravdanost planirane investicije 15 
Očekivani efekt investicije na proizvodnju/preradu 10 
Žena nositeljica/odgovorna osoba  5 
Mladi proizvođač do 40 godina 5 
Potencijal za razvoj i plasman proizvoda  5 

UKUPNO  100 
 
Napomena: RPG je eliminatorni uvjet odnosno prijava bez dokaza o prijavljenom RPG-u ne može biti 
predmet bodovanja. 

U slučaju istog broja bodova prednost će imati prijava koja ostvaruje veći broj bodova po kriteriju koji 
se odnosi na doprinos očuvanju stare/lokalne sorte i lokalne bioraznolikosti. 
 
VIII. POSTUPAK ODABIRA 
Postupak administrativne provjere i ocjenjivanja prijava provest će Komisija koju imenuje Razvojna 
agencija Žepče i projekt „ProBio BIH“. 
 
Komisija će: 

 provjeriti blagovremenost i potpunost prijave; 

 provjeriti ispunjenost osnovnih uvjeta; 

 izvršiti administrativnu provjeru dostavljene dokumentacije; 

 ocijeniti prijave prema utvrđenim kriterijima; 

 po potrebi izvršiti provjeru stanja na terenu; 

 sačiniti rang-listu; 

 predložiti odabir korisnika. 
 
Konačnu odluku o odabiru korisnika donosi donator. 
 
Sa odabranim korisnicima biti će zaključeni ugovori kojima će se definirati prava i obaveze, iznos 
podrške, prihvatljive aktivnosti i rokovi realizacije aktivnosti. 
 
IX. REALIZACIJA I PRAVDANJE PODRŠKE 
 
Nabavke po odobrenoj prijavi i dostavljenoj ponudi provodi projekt ProBio BiH. Nabavka će biti 
izvršena u skladu sa odobrenom prijavom i pravilima projekta.  
Korisnik je dužan dostaviti odgovarajuću dokumentaciju kojom dokazuje realizaciju aktivnosti, 
sukladno potpisanom ugovoru. Projekt ProBio BiH i Razvojna agencija Žepče mogu izvršiti kontrolu 
realizacije aktivnosti kod korisnika i provjeru nabavljene opreme, mašina, sadnog materijala i drugih 
predmeta podrške. U slučaju utvrđenih nepravilnosti, korisnik je dužan postupiti u skladu sa ugovorom 
i pravilima projekta. 
 
X. OBAVEZE KORISNIKA 
Odabrani korisnici se obavezuju: 

 koristiti podršku isključivo za odobrenu namjenu; 

 realizirati odobrenu aktivnost u ugovorenom roku; 

 omogućiti kontrolu realizacije aktivnosti; 

 dodijeljenu podršku neće otuđiti ili zloupotrijebiti; 

 dati suglasnost za korištenje osnovnih podataka i fotografija o podržanoj aktivnosti za potrebe 
izvještavanja i promocije projekta, u skladu sa važećim propisima. 

 
XI. VRIJEME TRAJANJA POZIVA 
 
Javni poziv je otvoren 20 dana od dana objavljivanja na oglasnoj ploči Razvojne agencije Žepče i 
službenoj web stranici Razvojne agencije Žepče www.razepce.com.  

Sve prijave koje pristignu nakon isticanja roka će se odbiti, uključujući i one podnositelje prijava čija 
dokumentacija nije kompletna ili se pokaže da nije u skladu s činjenicama prikupljenima na osnovu 
obilaska terena i intervjua s podnositeljima prijava. 
 
XII. NAČIN I ROK PODNOŠENJA PRIJAVA 
 
Prijava se podnosi na propisanom prijavnom obrascu, zajedno sa svim obaveznim prilozima. 
Prijave se dostavljaju osobno na adresu: RAZVOJNA AGENCIJA ŽEPČE, Ulica Prva bb, 72230 
Žepče. 
 
Na koverti je potrebno naznačiti:  
„PRIJAVA NA JAVNI POZIV – PROBIO BiH – NE OTVARATI“ 
 
Rok za podnošenje prijava je 24.11.2026.godine do 15:00 sati. 
 
Neblagovremene prijave neće biti uzete u razmatranje. 
 
XIII. DODATNE INFORMACIJE 
Sve dodatne informacije u vezi sa Javnim pozivom mogu se dobiti u Razvojnoj agenciji Žepče na: 
Telefon: 032 880 273 ili E-mail: razpoljoprivreda@gmail.com 
 
Prijavni obrazac i Izjave su sastavni dio Javnog poziva. 
 
 

 
 
 


